Ա Մ Փ Ո Փ Ո Թ Ե Ր Թ

«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՏԱՔԻՆ ԳՈՐԾԵՐԻ ՆԱԽԱՐԱՐՈՒԹՅԱՆ ԿՈՂՄԻՑ ՓՍՏԱԹՂԹԵՐԻ ԻՍԿՈՒԹՅՈՒՆԸ ՊԱՐԶԵԼՈՒ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ՆԵՐԿԱՅԱՑՎԱԾ ԿԱՐԾԻՔՆԵՐԻ

	Առարկության, առաջարկության հեղինակը¸

գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ աշխատանքի և սոցիալական հարցերի նախարարություն, 12.01.2011թ., ԱԳԳ/ՀՄ-2-1/25-11
	«Հայաստանի Հանրապետության արտաքին գործերի նախարարության կողմից փաստաթղթերի իսկությունը պարզելու կարգը հաստատելու մասին» Հայաստանի Հանրապետության Կառավարության որոշման նախագծի 4-րդ կետի 3-րդ ենթակետով առաջարկվող աշխատանքային գրքույկների իսկության պարզման գործընթացի առնչությամբ ՀՀ աշխատանքի և սոցիալական հարցերի նախարարությունը հայտնել է, որ նախարարությունը չի կարող հաստատել այլ կազմակերպությունների կողմից տրված աշխատանքային գրքույկների իսկությունը
	Ընդունվել է 
	«Հայաստանի Հանրապետության արտաքին գործերի նախարարության կողմից փաստաթղթերի իսկությունը պարզելու կարգը հաստատելու մասին» Հայաստանի Հանրապետության Կառավարության որոշման նախագծի 4-րդ կետի 3-րդ ենթակետից հանել «աշխատանքային» և «գրքույկ» բառերը

	ՀՀ ֆինանսների նախարարություն,   11.01.2011թ.,

53-11
	ՀՀ ֆինանսների նախարարությունը «Հայաստանի Հանրապետության արտաքին գործերի նախարարության կողմից փաստաթղթերի իսկությունը պարզելու կարգը հաստատելու մասին» Հայաստանի Հանրապետության Կառավարության որոշման նախագծի վերաբերյալ առարկություն կամ առաջարկություն չունի
	
	

	ՀՀ պաշտպանության նախարարություն, 14.01.2011թ., ՊՆ/510-14
	ՀՀ պաշտպանության նախարարությունը «Հայաստանի Հանրապետության արտաքին գործերի նախարարության կողմից փաստաթղթերի իսկությունը պարզելու կարգը հաստատելու մասին» Հայաստանի Հանրապետության Կառավարության որոշման նախագծի վերաբերյալ առարկություն կամ առաջարկություն չունի
	
	

	ՀՀ ԿԱ ոստիկանություն, 18.01.2011թ., 

10/5-3-101
	ՀՀ կառավարությանն առընթեր ոստիկանությունը «Հայաստանի Հանրապետության արտաքին գործերի նախարարության կողմից փաստաթղթերի իսկությունը պարզելու կարգը հաստատելու մասին» Հայաստանի Հանրապետության Կառավարության որոշման նախագծի վերաբերյալ առարկություն կամ առաջարկություն չունի
	
	

	ՀՀ արդարադատության նախարարություն, 15.01.2011թ., 108-11
	ՀՀ արդարադատության նախարարությունը «Հայաստանի Հանրապետության արտաքին գործերի նախարարության կողմից փաստաթղթերի իսկությունը պարզելու կարգը հաստատելու մասին» Հայաստանի Հանրապետության Կառավարության որոշման նախագծի վերաբերյալ առարկություն կամ առաջարկություն չի ներկայացրել, սակայն պահանջել է նախագիծը ներկայացնել «Իրավական ակտերի մասին» ՀՀ օրենքի    28-րդ և 31-րդ հոդվածների պահանջներին համապատասխան
	Ընդունվել է
	Նախագծին կից ներկայացվում է սույն ամփոփաթերթը 

	ՀՀ կրթության և գիտության նախարարություն, 31.01.2011թ., 01/10/226-11
	ՀՀ կրթության և գիտության նախարարությունը «Հայաստանի Հանրապետության արտաքին գործերի նախարարության կողմից փաստաթղթերի իսկությունը պարզելու կարգը հաստատելու մասին» Հայաստանի Հանրապետության Կառավարության որոշման նախագծի վերաբերյալ հայտնել է հետևյալ դիտողություններն ու առաջարկությունները.

 1.որոշման նախագծի իրավական հիմքի`«Իրավական ակտերի մասին 14-րդ հոդվածի» անհամապատասխանությունը նշյալ հոդվածի դրույթներին, 

2.որոշման նախագծի 1-ին կետում «Ըստ» բառը փոխարինել «Համաձայն» բառով,

3.կարգի նախագծի 1-ին կետում օգտագործված «Կեղծումը և կեղծված» բառերը, իսկ նախագծի 4-րդ կետում օգտագործված «Իսկություն» բառը հստակեցնելու պահանջ:
	1. Հաշվի առնելով, որ սույն որոշման նախագիծը հանդիսանում է ՀՀ կառավարության որոշման նախագիծ` անհամապատասխանու-թյուն նշված հոդվածին ՀՀ ԱԳՆ չի նկատում

2. ընդունվել է
3. նշված հասկացությունները հստակեցնելու կարիք ՀՀ ԱԳՆ չի նկատում 
	1. որոշման նախագծի իրավական հիմքը թողնել անփոփոխ

2. որոշման նախագծի 1-ին կետում «ըստ» բառը փոխարինել «համաձայն» բառով

3. կարգի նախագծի 1-ին և 4-րդ կետերի շարադրումը թողնել անփոփոխ

	Արդարադատության նախարարություն

15.02.2011,

035/3955-11
	1. Նախագծի 1-ին կետով հաստատվող կարգի 1-ին կետով սահմանված դրույթների համաձայն կարգի նպատակն է կանխել ՀՀ իրավասու մարմինների կողմից տրվող համապատասխան պաշտոնական փաստաթղթերի կեղծումը և կեղծված փաստաթղթերի ներկայացումն օտարերկրյա պետության իրավասու մարմին, մինչդեռ ներկայացված կարգով կարգավորվում են համապատասխան իրավասու մարմինների կողմից նախկինում արդեն իսկ տրված փաստաթղթերի իսկությունը պարզելու հետ կապված հարաբերությունները: Այդ առումով գտնում ենք, որ կարգի 1-ին կետում նշված դրույթները խմբագրման կարիք ունեն:
	Ընդունվել է
	Կետը խմբագրվել է

	
	2. Կարգի 2-րդ կետի և նույն կետի 1-ին և 2-րդ ենթակետերի միջև առկա է հակասություն: Մասնավորապես կարգի 2-րդ կետում սահմանված պահանջների համաձայն ՀՀ արտաքին գործերի նախարարության կողմից ՀՀ պաշտոնական փաստաթղթերի իսկությունը պարզվում է օտարերկրյա պետության իրավասու մարմնի կողմից փաստաթղթի իսկության վերաբերյալ հարցման հիման վրա, մինչդեռ նույն կետի 1-ին ենթակետը թույլ է տալիս, որպես հարցման նախաձեռնող հանդես գալու, ինչպես օտարերկրյա պետությունում բնակվող կամ գտնվող իրավաբանական և ֆիզիկական անձանց, այնպես էլ ՀՀ-ում հավատարմագրված օտարերկրյա դիվանագիտական ներկայացուցչություններին կամ հյուպատոսական հիմնարկներին: Այդ առումով գտնում ենք, որ կարգի 2-րդ կետում նշված դրույթները հստակեցման կարիք ունեն:


	Ընդունվել է
	Կետը խմբագրվել է

	
	3. Կարգի 4-րդ կետի 10-րդ ենթակետում «վավերացված փաստաթղթեր» բառերից հետո անհրաժեշտ է լրացնել «Հայաստանի Հանրապետության արտաքին գործերի նախարարություն» բառերը: 


	Ընդունվել է
	Կետը խմբագրվել է

	
	Միաժամանակ կարգում առկա են հստակեցման ենթակա մի շարք դրույթներ, մասնավորապես գտնում ենք, որ առանձին կարգավորման առարկա է հանդիսանում օտարերկրյա պետություններում ՀՀ դիվանագիտական ներկայացուցչությունների կամ հյուպատոսական հիմնարկների կողմից տրված փաստաթղթերի իսկությունը ստուգելու դեպքերը։ Կարծում ենք նաև, որ անհրաժեշտ է հստակեցնել, թե ինչ մարմիններ կարող են դիմել ՀՀ դիվանագիտական ներկայացուցչություն կամ հյուպատոսական հիմնարկ, և արդյոք ցանկացած ֆիզիկական անձ կարող է ներկայացնել իսկությունը ստուգելու նպատակով փաստաթղթեր (այդ թվում՝ ոչ իր վերաբերյալ)։ 
Մեր կարծիքով անձը (կամ օրենսդրությամբ սահմանված դեպքերում և կարգով լիազորված անձը) կարող է դիմել միայն իր վերաբերյալ փաստաթղթերի իսկությունը ստուգելու խնդրանքով, քանի որ ՀՀ Սահմանադրության 23-րդ հոդվածով սահմանված պահանջների համաձայն, առանց անձի համաձայնության նրա վերաբերյալ չի կարելի հավաքել, պահպանել, օգտագործել կամ տարածել այլ տեղեկություններ, քան նախատեսված է օրենքով, իսկ «Տեղեկատվության ազատության մասին» ՀՀ օրենքի 8-րդ հոդվածի 1-ին մասի 2-րդ կետով սահմանված պահանջների համաձայն, տեղեկատվություն տնօրինողը մերժում է տեղեկության տրամադրումը, եթե դա խախտում է մարդու անձնական և ընտանեկան կյանքի գաղտնիությունը:


	Ընդունվել է մասամբ
	Կետը խմբագրվել է

	
	Բացի այդ անհասկանալի է, թե ինչու չստուգել նաև ապոստիլով վավերացված փաստաթղթերի իսկությունը, քանի որ պրակտիկան ցույց է տալիս, որ կարող են կեղծվել նաև ապոստիլով վավերացված փաստաթղթեր և օտարերկրյա իրավասու մարմինների կողմից նման հարցումներ լինում են։

	Ընդունվել է 
	Տվյալ հարցը կարգավորված է ՀՀ արտաքին գործերի նախարարի 2010 թվականի  դեկտեմբերի 30-ի “Հայաստանի Հանրապետության արտաքին գործերի նախարարության կողմից փաստաթուղթն ապոստիլով վավերացնելու կարգը հաստատելու մասին»  թիվ  2/763-Ն հրամանով 



	
	Միաժամանակ անհրաժեշտ է հաշվի առնել այն հանգամանքը, որ քաղաքացիական կացության ակտերի գրանցման մարմինները, բացի գրանցման վերաբերյալ վկայականներից, տրամադրում են նաև այլ փաստաթղթեր՝ տեղեկանքներ, ակտերի գրանցման պատճեններ և այլն, միաժամանակ փաստաթղթեր է տրամադրում նաև ՀՀ արդարադատության նախարարության ՔԿԱԳ գործակալությունը, ուստի գտնում ենք, որ կարգի 4-րդ կետի 4-րդ ենթակետն անհրաժեշտ է շարադրել հետևյալ խմբագրությամբ. 

«4) քաղաքացիական կացության ակտերի պետական գրանցման վկայականներ, տեղեկանքներ և այլ փաստաթղթեր ՀՀ արդարադատության նախարարության քաղաքացիական կացության ակտերի գրանցման գործակալություն.»։
Հաշվի առնելով այն հանգամանքը, որ քաղաքացիական կացության ակտերի գրանցումներից տրված փաստաթղթերի իսկության ստուգումները բավականին մեծ ծավալ են կազմում և երբեմն մեկ գրությամբ (ուղեկցական նամակով) խնդրվում է ստուգել նույնիսկ մեկ տասնյակից ավելի փաստաթղթեր, և մեծամասամբ այդ հարցումներն ուղարկվում են տարբեր մարմիններ (հիմնականում ՔԿԱԳ տարածքային բաժիններ) թղթային եղանակով, անհրաժեշտ է առանձին կարգավորել ՔԿԱԳ գործակալություն առաքվող հարցումների և սպասվող պատասխանների ընթացակարգը և ժամանակահատվածը։ Գնահատելով փաստաթղթերի ստուգման, տեղեկությունների ուսումնասիրության և համադրման աշխատանքների ծավալը, առաջարկում ենք 5-րդ կետում լրացնել նոր պարբերություն հետևյալ բովանդակությամբ.

«ՔԿԱԳ գործակալությունը երրորդ պետական մարմնից կամ կազմակերպությունից լրացուցիչ հարցում իրականացնելու անհրաժեշտության դեպքում պատասխանը (պատասխանները) ստանալուց հետո հինգ աշխատանքային օրվա ընթացքում ամփոփում է և ուղարկում Հայաստանի Հանրապետության արտաքին գործերի նախարարության հյուպատոսական վարչություն։»։


	Ընդունվել է մասամբ
	Կետը խմբագրվել է, քաղաքացիական կացության ակտերի պետական գրանցման վկայականները, տեղեկանքները և այլ փաստաթղթերը նշելու մասով:


